
ELURREKO EKAITZA
Nafarroako Gobernuak garraio publikoa erabiltzea gomendatu du denboraldi txarrak irauten duen bitartean
Gipuzkoa eta Frantziarako norabideko trafiko astuna N-121-A errepidetik desbideratzen jarraituko da (Iruña-Behobia), beste 24 orduz
Asteartea, 2007ko martxoaren 20a  Atzotik, elurte handiak Foru Komunitateko goiko bi heren eragin arren, Nafarroako errepideen sare nagusia turismoentzat zabalik dago. Hala ere, Nafarroako Gobernuak, gaur goizean, atzo arratsaldean hartutako neurria beste 24 orduz mantentzea erabaki du, Gipuzkoako Foru Aldundiarekin koordinazioan. Aipatutako neurria, prebentzio moduan, kamioi artikulatuen trafikoa  N-121-A errepidera desbideratzean datza, Leitzaraneko Autobiatik (A15) pasa ez daitezen. Horretaz gain, Garraioko Hiria aparkaleku gisa eskaini da, eguraldi txarra amaitu arte. 
Nafarroako Gobernuak hiritarrei ibilgailu partikularra ez erabiltzea gomendatu die, nahitaezkoa ez bada, eta horren ordez, garraio publikoak erabiltzeko gomendioa egin die. Gaurko egunean, aipatutako garraio publikoa ohiko moduan zirkulatzen ari da Iruñeko Eskualdean eta hiri arteko eta eskoletako ibilbidetan. 
Hala ere, euren autoa erabiliko duten hiritarrei gogoratu zaie sare nagusitik kontu handiz gidatu behar dutela, bertako galtzadetan elurra eta izotza egon daitekeelako, eta eskuineko bidea bakarrik erabili behar dutela, abiadura murriztuz eta segurtasun tarte gehiago utziz. Horretaz gain, errepidera ateratzerakoan, kateak, sakelako telefonoa, badaezpadazko arropa eta erregai-tanga betea eraman behar da nahita nahiez. 
Itxitako edo kateak behar dituzten mendateak 

16:00etan, errepide sare nagusian ibilgailu artikulatuentzat itxita dagoen tarte bakarra Leitzarango A -15 autopista da, eta bi noranzkoetan moztuta dagoe. Iruñea-Frantzia errepidean, Alduidesetik (N-138, Urkiagako mendatean), kateak erabiltzea derrigorrezkoa da. Foru erkidegoko errepide guztietan kontuz ibiltzea gomendatzen da, elurra edo izotza egon daitekeelako errepidean. 
Bigarren mailako sarean ondorengo mendateak itxita daude: Larrate (NA-534), Artesiaga (NA-174), Belagua (NA-1370, 12 kp)) eta Orokieta (NA-4114). Kateak behar dira ondorengo mendateetan: Egozkue (NA-2520), Lizarraga (NA-140), Lerga (NA-132), Aibar (NA-534), Ujué (NA-5310), Etxauri (NA-700) eta Urbasa (NA-178) eta  Petilla de Aragonen (NA-5700). 
Azken orduetan, gorabehera bakarra Santiago bideko autobian gertatu da (A-12an), errei bat gutxiago dagoelako 42 eta 44 kilometro-puntuen artean, Logroñorako norabidean. Bigarren mailako sarean ez da egon gorabeherarik. 

Neguko Bideragarritasuneko Planaren Koordinazio Organoaren Bilera

Herri Lan, Garraio eta Komunikazio Departamentuko kontseilaria, Álvaro Miranda Somavilla, gaur goizean, 9etan, Neguko Bideragarritasuneko Planaren Koordinazio Organoaren Bileraren buru izan da. Aipatutako koordinazio plana atzo, astelehena, aktibatu zen, hurrengo orduetako iragarpenen arabera, Nafarroan elurte handiak izango zirelako. 
Koordinazio Organoan honako hauek hartzen dute parte: Barne eta Herri Lan Departamentuko zuzendaritza nagusiak, Foruzaingoa, Guardia Zibila, Nafarroako Udaltzaingoa, Nafarroako Larrialdietarako Agentzia, Hezkuntza Departamentua, Nafarroako Osasun Zerbitzua-Osasunbidea, Komunikazio Zuzendaritza Nagusia, Nafarroako Gobernuaren Ordezkaritza, Iruñeko Eskualdeko Mankomunitatea eta Nafarroako Autopistako (AP-15) eta Camino Autobiaren (A-12) enpresa buruen ordezkariak. 

Atzo arratsaldetik, modu iraunkorrean hainbat koordinazio orokorreko organo eratu da, Nafarroako SOS 112 Larrialdietako Koordinazio Zentroan, errepidean bertako koordinazio organoez gain, Altsasun (A-1 eta A-10), Irurtzunen (A-15), Iruñeko Errondetan (PA-30 eta AP-15) eta Camino Autobian (A-12). Aipatutako koordinazio organoek, bai orokorra eta bai errepidean bertakoak, izaera iraunkorra izango dute, eguraldi txarra amaitu arte.  

Errepidetako Kontserbazio Zerbitzuak elurra kentzeko 71 makina eta 10 ekipamendu laguntzaile aktibo ditu. Bestalde, Foruzaingoak gaur trafikoko 68 patruila eman ditu Neguko Bideragarritasuneko Planerako, eta Guardia Zibilak, berriz, beste 42 eman ditu, hiri segurtasuneko berrogeita hamar patruila gehiagoren laguntzarekin batera, landa-zonaldetarako eta bigarren mailako errepidetarako. NLA-k Nafarroako SOS 112 Larrialdietako Koordinazio Zentroa artatzen duen langileria sendotu du eta 68 su-hiltzaile prest ditu euren hamaika etxeetan. l

Era beran, Nafarroako Larrialdietako Agentziak (NLA) toki erakundeekin zuzeneko harremana mantentzen du, euren eskumeneko esparruan, neurriak har ditzaten, udal mugarteetan bideragarritasuna bermatu dezaten, batez ere gehien behar duten lekuetan (eskolak, zaharren egoitzak...), Nafarroako errepideen sarea barne. 
Bi ikastetxe itxi dituzte ekaitzarengatik 


Hezkuntza Departamentuak emandako datuen arabera, 14:00etan, bi ikastetxek bakarrik itxi behar izan dute, edo ikaslerik ez da joan ekaitzarengatik: Saldias eta Las Améscoas (Zudaire) ikastetxeak, hain zuzen..


Gainera sare publiko edo itunpeko sareko beste 39 ikastetxeetan ikasleak falta izan dira eguraldi txarrarengatik, kasurik gehienetan garraio-sistema ez delako egon. Guztira, erroldatutako 91.342 ikasleetatik 4.018 falta izan dira klasera.


Ikaslerik gehien falta izan dituzten ikastetxeak honakoak izan dira: Oibarren (Centro Gabriel Valentín Casamayor, 57 ikasleetatik 19 falta izan dira); Añorben (36tik 12 falta); Barasoainen (Martín Azpilicueta ikastetxea, 108tik 90); Beriainen (75/276); Berriozarren (21/225); Burlatan (Askatasuna institutua, 49/546, garraioak ez ditu eraman herri txikietako ikasleak); Burlatan (Ibaialde institutua, 101/546, Urroz eta Erro arteko garraioak huts egin du); Zarrakaztelun (70/225); Kasedan (Sáenz de Oiza ikastetxea, 24/77); Zizur Txikian (Miravalles, 220/880); Erron (San Esteban ikastetxea, 6/11); Lizarran (Politécnico, 20/333, autobus falta izan delako); Lizarran (Remontival, 70/732, zenbait ibilbideetan arazoak); Lizarran (Tierra Estella, 25/743, Amescoa, Irañeta eta Lezaun); Imarkoainen (Energia Berriztagarrien goi-mailako LH, 98/108); Irurtzunen (Atakondoa, 213/415, autobus faltagatik); Jauntsaratsen (Oihanzabal, 37/41, autobusik gabe); Larraintzarren (Obispo Irurita ikastetxea, 179/229, garraio faltagatik), Leitzan (Amazabal ikastetxea, 24/203, ez da autobusik irten); Leitzan (Erleta ikastetxea, 12/185, autobusik gabe); Lekunberrin (Doña Blanca de Navarra, 60/174, autobusik gabe); Irunberrin (Sierra de Leyre ikastetxea, 82/127); Noainen (Elortzibar, 80/236, garraioan faltak); Noainen (San Miguel ikastetxea, 159/313); Iruñan (BHI Agroforestal, 55/185); Iruñan (Ikastola Amaiur, 50/372); Iruñan (Carlos III ikastetxea, 124/321); Iruñan (IES Ermitagaña, 40/342); Iruñan (La Compasión Escolapios ikastetxea, 50/382, garraioa ez dabil); Iruñan (Ana María Sanz, 36/514); Iruñan (Nª Sª del Huerto, 66(904); Iruñan (San Ignacio ikastetxea, 155/1809); Iruñan (Santa Mª la Real, 122/1339); Iruñan (Santísimo Sacramento, 54/220); Iruñan (Virgen del Camino, 136/496); Zangozan (Luis Gil ikastetxea, 68/376, garraioa ez dabil); Zangozan (Zangotzako Ikastola, 100/478); Tafalla (Sancho III el Mayor ikastetxea, 300/612); Zubiri (Col. Xabier Zubiri ikastetxea, 41/98). 

Hiritarrei emandako gomendioak

Nafarroako Gobernuak, elurrak Nafarroako errepideak kaltetu ditzakeela kontuan hartuta, gomendatzen du, hurrengo egunetan, garraiobide publikoa erabiltzea eta ibilgailu partikularra nahita nahiez erabili behar izanez gero, kontu handiz gidatzea, neguko bideragarritasuneko gidatze-neurriak kontuan hartuz. Horiek, honakoak dira, laburbilduz:

- atera baino lehen errepideen egoerari buruzko informazioa biltzea (interneten, www.navarra.es; eta 900-400 100 doaneko telefonoan).


- laguntzailearekin bidaiatzea, ingurukoei egingo den ibilbidearen berri ematea eta bateria nahikoa duen sakelako telefonoa eramatea. 

- errepidera ateratzean erregai-tanga beteta eramatea, eta badaezpada kateak, linterna eta badaezpadazko arropa eramatea. 
- etxetik normalean baino lehenago ateratzea, trafikoa motelagoa ibiliko dela kontuan hartuta eta egoera horren arabera gidatu ahal izateko (abiadura, segurtasuneko gutxienezko tartea...). Oso garrantzitsua da eskuineko bidetik joatea, ezkerrekoa elurra kentzeko eta laguntzako ibilgailuei utzita.
Bestalde, komenigarria da ibilgailua atera baino lehen errebisatzea, batez ere, pneumatikoak, galgak, bateria, argiak, izotz kontrakoa, likido hoztailea eta berogailua. Horretaz gain, gomendatzen da bestelako osagarriak ere eramatea, besteak beste alkohola eta haizetakoaren izotza kentzeko harraskatzeko gailua. 
Zirkulatzen duzun errepidetik elurra edo izotza badago, poliki ibili behar zara, martxa motzekin gidatzea eta itzalpean dauden gunean saihestea, bertan izotza gehiago sortzen baita. Ez da gomendatzen galga izoztutako gune batean zapaltzea, abiadura martxekin murriztea baizik.
Elurrarengatik kotxe barruan harrapatuta edo herrietatik urrun geratzen bazara, hobe da barruan gelditzea motorra piztuta eta berogailua jarrita duzula. Airea berritzeko lehoia pixka ireki beharko da, noizean behin. Era beran, ihes-hodia denbora guztia libre dagoela egiaztatu behar duzu, kea auto barruan ez sartzeko eta bertakoak ez intoxikatzeko. Halaber loak ez hartzea eta ekaitza bere horretan mantentzen den bitartean laguntza bilatzea gomendatzen da. 
Azkenik, Nafarroako Gobernuak estalkietan pilatutako elur kopurua eta erlaitzetatik eror daitezkeen izotz-plakak berrikustea gomendatzen die udalarenak nahiz pribatuak diren eraikinetako jabeei edo arduradunei. Hortaz, edozein arazo egotekotan, SOS Navarra 112 zenbakira deitu beharko dute.

